ՏԵՂԵԿԱՆՔ -ԱՄՓՈՓԱԹԵՐԹ
	Առարկության, առաջարկության հեղինակը¸
գրության ամսաթիվը, գրության համարը
	Առարկության, առաջարկության

 բովանդակությունը
	Եզրակացություն
	Կատարված փոփոխությունները

	ՀՀ արտակարգ իրավիճակների նախարարություն
03.12.2012թ.-ի թիվ 1/17.1/6160-12 գրություն
	Որոշման նախագծի 1-ին հավելվածի 13-րդ կետի 2-րդ մասի 

«զ.  պոչամբարների տեխնիկական վիճակ» պարբերությունը վերախմբագրել հետևյալ կերպ «զ.  պոչամբարների տեխնիկական վիճակի ուսումնասիրում և գնահատում»:
	Չի ընդունվել:
	ՀՀ Ընդերքի մասին օրենսգրքի 61-րդ հոդվածը նախատեսում է վճարների իրականացում միայն օրենքով սահմանված  մշտադիտարկումների իրականացման նպատակով: Պոչամբարների տեխնիկական վիճակի գնահատումը դուրս է խնդրո առարկա հանդիսացող գործողությունների

շրջանակներից:

	ՀՀ էներգետիկայի և բնական պաշարների նախարարություն
06.12.2012թ.-ի թիվ 01/24.1/5207-12

գրություն
	Նախագիծը արմատական փոփոխության կարիք ունի, քանի որ ըստ ներկայացված որոշման նախագծով հաստատվող 1-ին հավելվածի 2-րդ գլխով սահմանվում է մշտադիտարկումների նպատակը, որտեղ հաշվի չի առնված Ընդերքի մասին ՀՀ օրենսգրքի 70-րդ հոդվածի 5-րդ մասի պահանջը, համաձայն որի մշտադիտարկումը պետք է իրականացվի ընդերքօգտագործողների կատարած հատկացումների հաշվին, հանքի փակման ծրագրով նախատեսված ժամկետներում` օգտակար հանածոյի արդյունահանված տարածքի, արդյունահանման ընթացքում առաջացած արտադրական լցակույտերի տեղադիրքի և դրանց հարակից համայնքների բնակչության անվտանգության և առողջության ապահովման նպատակով, հետագա աղետների կանխման և կանխարգելման միջոցառումների մշակման համար:
	Չի ընդունվել:
	Նախագիծը ամբողջությամբ համապատասխանում է Ընդերքի մասին ՀՀ օրենսգրքի 70-րդ հոդվածի պահանջներին: Վերոնշյալ պահանջների կատարումը ամրագրված է նախագծի 1-ին հավելվածի III-րդ գլխի 7-րդ և 2-րդ հավելվածի I-ին գլխի 2-րդ կետերով: 

	
	Որոշման նախագծում հաշվի չի առնված 49-րդ հոդվածի 2-րդ մասի 6-րդ կետի <բ> պարբերության պահանջը, համաձայն որի օգտակար հանածոյի արդյունահանման հետևանքով խախտված հողատարածքները ենթարկվելու են ռեկուլտիվացիայի՝ ընդերքօգտագործման արդյունքում խախտված հողերը վերականգնվելու են (անվտանգ կամ օգտագործման համար պիտանի վիճակի բերել) և արդեն իսկ անվտանգ կամ օգտագործման համար պիտանի վիճակի բերված տարածքներում  պետք է իրականացվի մշտադիտարկումներ:
	Չի ընդունվել:
	Նախագիծը ամբողջությամբ համապատասխանում է Ընդերքի մասին ՀՀ օրենսգրքի 49-րդ հոդվածի             2-րդ մասի պահանջներին, քանի որ որոշման նախագծի 1-ին հավելվածի IV-րդ գլխի 13-րդ կետի 1-ին մասի ը) ենթակետով նախատեսված է «ռեկուլտիվացված բացահանքի հատակի և կողերի բնահողային հատված»:

	
	Որոշման նախագծի հավելված 1-ի III, IV և V գլուխներով օգտակար հանածոների արդյունահանված տարածքի, արդյունա​հան​ման ընթացքում առաջացած արտադրական լցակույտերի տեղադիրքի և դրանց հարակից համայնքների բնակչության անվտանգության և առողջության ապահովման նպատակով կատարվող մշտադիտարկումներին ներկայացվում են  պահանջներ, որոնք արդեն իսկ սահմանված են (Համաշխարհային բանկի աջակցությամբ կազմված)  ՀՀ էներգետիկայի և բնական պաշարների նախարարի 2011թ. դեկտեմբերի 30-ի <Ընդերքօգտագործման իրավունք հայցելու դիմումին կից ներկայացվող բնության և շրջակա միջավայրի վրա ազդեցության նախնական գնահատմանը,  բնության և շրջակա միջավայրի վրա ազդեցության գնահատմանը և հանքի փակման ծրագրին ներկայացվող պահանջների մասին> № 249-Ն հրամանով, որը գրանցվել է ՀՀ արդարադատության նախարարությունում (02.02.2012թ., կոդ 10812091):
	Չի ընդունվել:
	«Oգտակար հանածոների արդյունահանված տարածքի, արդյունահանման ընթացքում առաջացած արտադրական լցակույտերի տեղադիրքի և դրանց հարակից համայնքների բնակչության անվտանգության և առողջության ապահովման նպատակով կատարվող մշտադտարկումների իրականաց​ման, վճարների չափերի հաշվարկման և վճարման կարգը սահմանելու մասին» ՀՀ կառավարության որոշման նախագծի  մշակումը բխում է Ընդերքի մասին ՀՀ օրենսգրքի 15-րդ հոդվածի 2-րդ մասի 10-րդ կետով, 17-րդ հոդվածի 2-րդ մասի 8-րդ կետով, ՀՀ կառավարության 09.08.2012թ.-ի թիվ 1055-Ն որոշմամբ և ՀՀ վարչապետի 04.05.2012թ.-ի թիվ 396-Ա որոշման պահանջներից:
ՀՀ էներգետիկայի և բնական պաշարների նախարարի 2011թ. դեկտեմբերի 30-ի № 249-Ն հրամանով ամրագրվել են միայն հանքի փակման ծրագրին ներկայացվող պահանջները: Այդ հրամանը չի համաձայնեցվել ՀՀ բնապահպանության նախարարության հետ, որը համաձայն Ընդերքի մասին ՀՀ օրենսգրքի 17-րդ հոդվածի 2-րդ մասի բնության և շրջակա միջավայրի պահպանության ոլորտի պետական կառավարման լիազոր մարմինն է: Վերոնշյալ հրամանով  սահմանված չէ մոնիթորինգի իրականացման որևիցե ընթացակարգ, մշտադիտարկումների կառուցվածքն ու բովանդակությունը, մշտադիտարկումների տեսակները, ինչպես նաև վճարների չափերի հաշվարկման ընթացակարգը:

	
	Հաշվի չի առնված Օրենսգրքի 14-րդ հոդվածի 6-րդ մասը, ըստ որի ընդերքօգտագործման իրավունքը դադա​րելուց հետո արտադրական լցակույտերի նկատմամբ սեփականության իրավունքն անհատույց անցնում է Հայաստանի Հանրապետությանը, որը կարող է դրանք օգտագործման տրամադրել որպես տեխնածին հանքավայրեր: 


	Չի ընդունվել:
	Որոշման նախագծում չկա ոչևիցե հղում արտադրական լցակույտերի նկատմամբ սեփականության իրավունքի վերաբերյալ: Միաժամանակ տեղեկացնում եմ, որ որպեսզի արտադրական լցակույտը դառնա տեխնածին հանքավայր և տրամադրվի շահագործման այն պետք է ստանա երկրաբանատնտե​սագիտական գնահատական, որն իր մեջ պարունակում է նաև տեղեկատվություն մի շարք բնապահպանական դրույթների վերաբերյալ: Տեղեկացնում եմ,  որ ՀՀ էներգետիկայի և բնական պաշարների նախարարության պաշտոնական կայքի տվյալներին համաձայն Հանրապետության տարածքում շահագործվում է ավելի քան 500 հանքավայր և տեղամաս: Իսկ արտադրական լցակույտերից օգտակար հանածոյի կորզման նախադեպ Հայաստանում եղել է միայն մեկ անգամ՝ նախկինում Արարատի ոսկու կորզման ձեռնարկությունը օգտագործում էր Արարատի ոսկու ֆաբրիկայի պոչերը:

	
	Համաձայն Օրենսգրքի 49-րդ հոդվածի 2-րդ մասի 6-րդ կետի ընդերքօգտագործման իրավունքի հայցման դիմումին կից տնտեսվարողը ներկայացնում է հանքի փակման ծրագրի իրականացման ֆինանսական երաշխիքները, որից էլ պետք է սահմանվեն  մշտադիտարկումների իրականացման համար վճարի չափերի հաշվարկման և վճարման կարգը:
	Չի ընդունվել:
	Դիտողությունը ոչ մի իրավական հիմք չունի:

	
	Հաշվի չի առնված նաև Օրենսգրքի այն պահանջը, որ արդյունահանման աշխատանքները ավարտելուց 2 տարի առաջ ընդերքօգտագործողը պետք է ներկայացնի հանքի փակման վերջնական ծրագիր, որով կհստակեցվի անհրաժեշտ գործողությունների շարքը և վերջնական ծախսվելիք գումարի չափը:
	Չի ընդունվել:
	Որոշման նախագծի 1-ին հավելվածի III-րդ գլխի 7-րդ կետում նախատեսված է հանքի փակման վերջնական ծրագրի ներկայացման ժամանակ մշտադիտարկումների ծրագրի վերանայումը:

	
	Ներկայացված նախագծով սահմանված են հասկացություններ, որոնք հակասում են Օրենսգրքի 3-րդ հոդվածով սահմանված նույն հասկացություններին` օրինակ ներկայացված կարգի 3-րդ կետը ամբողջությամբ հակասում է Օրենսգրքի 3-րդ հոդվածով սահմանված միանգամից 3 կետերին.

<13) արտադրական լցակույտեր` օգտակար հանածոների ուսումնասիրության, արդյունահանման կամ վերամշակման արդյունքում առաջացած ապարների կուտակումներ` տեղադրված երկրի մակերևույթի վրա կամ լեռնային փորվածքներում.

17) օգտակար հանածոյի արդյունահանում` օգտակար հանածոյի դուրսբերումը հանքավայրերից և դրանց մեջ պարփակված օգտակար բաղադրիչների կորզմանն ուղղված աշխատանքների համալիր.

29) տեխնածին հանքավայր` օգտակար հանածոների ուսումնասիրության, արդյունահանման, վերամշակման և հարստացման արդյունքում ձևավորված, երկրի մակերևույթի վրա կամ լեռնային փորվածքներում կամ պոչամբարներում օգտակար հանածոյի կուտակումներ, որոնք սահմանված կարգով ստացել են երկրաբանատնտեսագիտական գնահատական.>:
	Ընդունվել է մասամբ:
	Որոշման նախագծով չկան սահմանումներ, որոնք վերաբերվեին « օգտակար հանածոյի արդյունահանում» կամ «տեխնածին հանքավայր» հասկացություններին, հետևաբար չկան նաև հակասություններ որոշման նախագծի և Ընդերքի մասին ՀՀ օրենսգրքի միջև: Վերաձևակերվել է միայն նախագծի 1-ին հավելվածի                     I-ին գլխի 3-րդ կետը, որը համապատասխանեցվել է Ընդերքի մասին ՀՀ օրենսգրքի 3-րդ հոդվածին:


